
Annotatsiya 

Mazkur maqola nemis tili atoqli otlariga bagʻishlangan boʻlib, unda atoqli otlarning nemis tilshunosligida tasnif 
etilishing nazariy asoslari, ularning turdosh otlardan farqlovchi grammatik xususiyatlari ilmiy tahlilga tortiladi.  

Abstract 
This article is devoted to the proper nouns of the German language, in which the theoretical basis of the 

classification of proper nouns in German linguistics, and their grammatical features that distinguish them from common 
nouns are subjected to scientific analysis. 

Аннотация 
Данная статья посвящена именам собственным немецкого языка, в которой научному анализу 

подвергаются теоретические основы классификации имен собственных в немецком языкознании, а также их 
грамматические особенности, отличающие их от имен нарицательных. 

 
Kalit soʻzlar: antroponim, atoqli ot, turdosh ot, apellativ, individuallashtirsh, farqlash, familiya, taxallus, laqab 
Key words: anthroponym, proper names, common nouns, individualization, difference, first name, last name, 

pseudonym, nickname 
Ключевые слова: антропоним, имена собственные, имена нарицательные, индивидуализация, 

различие, имя, фамилия, псевдоним, прозвище  

 
KIRISH 

Atoqli otlar, xususan, shaxs nomlari, odatda, shaxsni boshqalardan farqlash va 
individuallashtirish vazifalarini bajaradi. Nemis tili adabiy tili asosida tayyorlangan Duden-
grammatikasi kitobida (2, 580) ham nomlarning individuallashtirish funksiyasi taʼkidlab oʻtilgan.  

ISHNING NAZARIY ASOSLARI VA TADQIQOT METODLARI 
Kunze (3, 11) esa eʼtiborni nomlarning boshqa jihatlariga qaratadi. Unga koʻra nomlar turli 

assotsiatsiyalar va emotsiyalarga ega ekanligi bilan ekspressivlik vazifasini ham bajaradi.  
Individual shaxs nomlarini shved tilshunosi Modeer uch guruhga ajratadi: cho‘qintirilganda 

berilgan ism, ism va laqab. Ilmiy tahlillar tasviriy-tavsifiy, qiyosiy tadqiqot metodlari asosida olib 
borildi. Mavzuga oid nemis tilidagi adabiyotlar tanqidiy tahlil etilib, maqola maqsadidan kelib 
chiqqan holda tanlangan mavzu tadqiq etildi. 

NATIJALAR VA MUHOKAMA 
Nemis tili atoqli otlari boshqa tillardagi kabi odatda ot so‘z turkumiga xos bo‘ladi. Schwarz 

yoki Lang kabi familiyalar ham atoqli ot hisoblanadi. 
Atoqli otlar ham grammatik kategoriya hisoblanmish valentlikka ega bo‘ladi. Grammatik 

jihatdan olib qaralganda nemis tili atoqli otlari alohida bir turni tashkil etadi – mazkur turkumga 
kiruvchi nemis tili otlari turlanganda shakl o‘zgarmaydi va artiklsiz holda turadi. Ushbu turkum otlari 
koʻplik shakli ham muammoli boʻlib, ayniqsa nemis tilini chet til sifatida oʻrganuvchilar uchun 
qiyinchiliklar tugʻdiradi.  

Atoqli otlarni turdosh otlardan farqlash va tasniflash boʻyicha yakdil fikrlar mavjud emas. 
Quyida keltirilayotgan jadval nemis tili atoqli otlari turlari haqida boʻlib, unda Konrad Kunze nemis tili 
atoqli otlarini uch turkumga ajratadi: 

1. Joy nomlari/toponimlar 
2. Shaxs nomlari/antroponimlar 

3. Ikki turkumga kirmaydigan atoqli otlar [3, 21] 
Shaxs nomlarini yana 
• Individual shaxs otlari – yakka shaxslarni ifodalovchi nomlar va 
• Jamlovchi shaxs otlari – xalq, elat, oila nomlariga ajratish mumkin. 

DUDEN nemis tili grammatikasi kitobida nemis tilidagi shaxs nomlarining besh guruhi 
keltiriladi:  

1. Vorname bzw. Rufname (bei mehreren Vornamen) - Ismlar 
2. Familienname bzw. Geschlechtername - familiyalar 
3. Beiname, und zwar als charakterisierender oder ehrender Übername (der Große), als 

bürgerlicher Nebenname in Form eines Pseudonyms oder, innerhalb eines Vereins oder einer 
Gruppe, als Spott-, Kose-, oder Spitzname - laqab, taxallus, erkalash nomlari 

4. der Name Gottes, Göttername, mythischer Name - diniy yoki afsonaviy nomlar 
5. Völkername, Stammesname; Name von Nationen, Ortsbewohnername. – xalq-elat, 

qabila nomlari 
Individual shaxs nomlari yana quyidagi guruhlarga ajratilishi mumkin: 
a) Xudolar nomlari – mifologik nomlar, turli yovuz ruhlar nomlari yoki jonlantirilgan 

hayvon nomlari: Zeus, Hermes, Dionysos … 
b) Shaxslar nomlari 
c) Shaxs ismlari bilan keluvchi nomlar - mazkur shaxs nomlari oʻzi ataladigan 

shaxsning kelib chiqishi, biror joyda uzoq vaqt yashaganligi va boshqa motivlar 
asosida yuzaga keladi: Ungar, Böhm, Brückner, Talmann...  

d) laqablar   
e) taxalluslar 
f) shaxsga taalluqli barcha nomlar-individual shaxs nomlarining rasmiy koʻrinishlari. 

XULOSA 
Xulosa oʻrnida aytish mumkinki, nemis tili antroponimlari ayniqsa qardosh boʻlmagan tillar 

bilan qiyosiy aspektda kam tadqiq etilgan boʻlib, ular ustida tadqiqotlar olib borish kerak. 

